
एकत्व का अनुभव 

  

  अरे, एकत्वस्वरूप आत्मा की अनुभूति में “मैं ज्ञान हूँ" इतना विकल्प भी जहाँ नहीं 

चल सकता, वहाँ बाह्मलक्षी अन्य राग की क्या बात ? जब तक गुण- भेद के एक सूक्ष्म 

विकल्प की भी पकड़ रहे, तब तक एकत्वरूप शुद्ध आत्मा श्रद्धा-ज्ञान या वेदन में नहीं 

आता। आत्मा के एकत्व में जो परिणमित हुआ, वह समस्त विकल्पों से पृथक्‌ हुआ, 

ज्ञान और विकल्प की सर्वथा भिन्नता को उसने जान लिया--अनुभव कर लिया । 

तत्त्ववेदी धर्मात्मा ऐसा अनुभव करता है कि समस्त विभावरहित एक शुद्ध 

जीवास्तिकाय ही हमारा स्वतत्त्व है, अन्य कोई हमारा नहीं ।--ऐसे एकत्व का अनुभव 

करनेवाला तत्त्ववेदी जीव अत्यंत अल्पकाल में ही अपूर्व सिद्धि को प्राप्त करता है । 

  

  

  

वन-जंगल में वीतरागी संत प्रतिक्षण और प्रतिपल ऐसे अंतरतत्त्व का निर्विकल्प होकर 

अनुभव करते हैं | अहा | धन्य है वह अनुभव का क्षण ! धर्मी-गृहस्थ तो गृहवास में भी 

ऐसा निर्विकल्प अनुभव क रते हैं । 

अहा, ऐसे अपने अंतरतत्त्व का निर्णय करे तो अंतरोन्मुख होकर अनुभव करने का 

अवसर प्राप्त हो। स्वद्र॒व्य को पहचानकर वह उपादेय करने जैसा है। उपादेय 

किसप्रकार करना ?>--उसकी ओर उन्मुख होकर अनुभव किया, इसलिये वह उपादेय 

हुआ, और उससे विरुद्ध समस्त विभाव हेय हो गये, उनका लक्ष छूट गया । 

जो एक सहज ज्ञायकभाव है, वह परमतत्त्व है, और दूसरे सब भेद-भंगरूप 
व्यवहारभाव, वह अपरमभाव है | परमभावरूप जो शुद्धतत्त्व है, उसके अनुभव से 

प्रचुर आनंदसहित आत्मा का निज-वैभव प्रगट होता है, वह मोक्षमार्ग है। अतः 

परमभाव ही अनुभव करनेयोग्य है । 

मोक्षमार्ग के शुद्धभाव में व्यवहार के किसी भेद-भंग का आलंबन नहीं है । एक सहज 

परमतत्त्व का ही आलंबन है; उसके अनुभव से ही सम्यग्दर्शन होता है । उसके अनुभव 

से ही चारित्रदशा और केवलज्ञान होता है | 

ऐसे अभेद परमतत्त्व के अनुभव से पूर्व भेद के विकल्प आते हैं, शुद्ध द्रव्य-गुण- 

पर्याय आदि के विचार में साथ-साथ विकल्प आते हैं, उन विकल्पों का खेद है, 

उनकी उमंग नहीं है, उनके प्रति उत्सुकता नहीं है, शुद्धस्वभाव के आने की ही उमंग 

और उत्सुकता है। अरे, सीधे के सीधे परमस्वभाव में ही पहुँच जाने की भवना है, 
उसके ही अनुभव का लक्ष है, लेकिन बीच में भेदविकल्प आ जाते हैं, उनकी भावना 

नहीं। 

[यहाँ अत्यंत अनुग्रह से अनुभव को प्रोत्साहित करते हुए स्वामीजी कहते हैं कि-- ] 

भाई ! यह तो जन्म-मरण के दुःख मिटाने की और परम आनंद का अनुभव करने की 

अपूर्व बात है। आत्मा के परमस्वभाव की ऐसी बात का श्रवण कभी महा भाग्य से 

मिलता है । इसलिये अंतर में गहरे उतरकर यह समझने जैसा है । 

  

  

  

  

  अहो, बीतरागी संतों के हदय खोलकर अंतरस्वभाव के WSS We Heh FAY जीवों 

को बतलाये हैं | तेरी वस्तु तुझे बतलायी है | ऐसी वस्तु तेरे अंतर में है; तू स्वयं ऐसा 

परमभाव है । अंतर्मुख होकर ऐसे परमतत्त्व को अनुभव में ले, तो तेरे मोक्ष का द्वार खुल 

जाये। 

अहो, यह तो अपूर्व सिद्धि का मार्ग है | तत्तररसिक होकर अपने ऐसे उत्तम तत्त्व को तू 

निर्णय में ले ।ऐसे परम तत्त्व के अतिरिक्त अन्य कोई मेरा नहीं--ऐसा अनुभव करने से 

अपूर्व सिद्धि प्राप्त होती है। बारंबार चिंतन-मनन करके अपने तत्त्व का सेवन कर, 

उसका अनुभव कर। 

  

  

  

  

  कोई कहता है--इसमें तो दूसरा सब उड़ जाता है ? तो कहते हैं कि दूसरा कदाचित्‌ 
सब चला जाये, लेकिन तेरा एक शुद्ध स्वतत्त्व तो शेष रहता है, उसे तू लक्ष में ले। तेरे 

उस स्वतत्त्व में अनंतचतुष्टय भरे हुए हैं, अनंत चैतन्यरस के आनंद से वह भरपूर है। 

उसका आश्रय करने से मोक्षमार्ग प्रगट होता है । फिर दूसरे का तुझे क्या काम है ? तू 

अपने एकत्व में रह न ? उसी में तेरा सब समाया है । 

पंडित दीपचंदजी साधर्मीकृत 

ज्ञान-दर्पषण        
[ अंक 323-24 से आगे ] 

राग-द्वेष-मोह के विभाव धारि आयौ तौठ, Fes Pek ale wee Tah 

एक ज्ञानजोति कौ उद्योत यौ अखंड लियें, कहा भयौ जो तौ जगजालमाहिं TaN है ॥ 

महा अविकारी सुद्धपद याकौ ऐसौ जैसी, जिनदेव निजज्ञानमाहिं लहलझयो है। 

ज्ञायक प्रभा मैं द्वैतभाव कोऊ भासे नाहिं, स्वसंवेदनरूप यौ Tat SA Tat है ॥37 ॥ 

  

  

  

  

    ज्ञान उपयोग ज्ञेयमाहिं दे अनादिही कौ, करी अरुझार आप एक भूलि बह्मौ है। 

अमल प्रकाशवत्‌ मूरतिस्यौं बँधि रह्मो, महा निरदोष तातें पर ही मैं फह्यौ है॥ 

ऐसे है रह्मो है तौऊ अचल अखंडरूप, चिदरूपपद मेरो देव जिन wal TI 

चेतना निधान मैं न आन परवेस कोऊ, स्वसंवेदनरूप यौ हमारा बनि रह्यौ है ॥38 ॥ 

  

  

  

wa Fe Ae Me TS sta भेष, पातरि सकति रसरीति विसतारा की। 

चेतना सरूप जाको दरसन देखतु है, सत्ता मिरदंग ताल परमेय प्यारा कौ॥ 

हाव-भाव आदिक कटक्षन कौ खेयवौ जो, सुर कौ जमाव सब समकित धारा की। 

आनंद की रीति महा आप करै आपहि कौं, महिमा अखंड ऐसी आतम अपारा की ॥39 ॥ 

जैसे नर कोऊ भेष पशु के अनेक धरै, पशु नहीं होइ रहै जथावत नर है। 

तैसें जीव च्यारि गति स्वांग धरे चिरही कौ, तजै नाहिं एक दिन चेतना कौ भर है॥ 

ऐसी परतीति कीये पाइये परमपद, होइ चिदानंद सिवरमणी कौ वर है। 

सासतौ सुथिर जहाँ सुख कौ विलास करे, जामैं प्रतिभासें जेते भाव चराचर है ॥40॥ 

(दोहा) 
निज महिमामं रत भए, भेदज्ञान उर धारि। 

ते अनुभौ लहि आपकौ, करम कलंक निवारि ॥41॥ 

  

  

  

  

(क्रमशः ) 

महान आत्मार्थ को साधने में तत्पर होओ! 

छोटी-छोटी बातों में मत रुको! 

  

  यह जीव जगत की छोटी-बड़ी घटनाओं में उलझकर आकुलित होता है... उनके 

विचार-चक्र में इस तरह फँस जाता है कि निकल नहीं पाता और आत्मप्रयत्न में आगे नहीं बढ़ 

पाता। आत्मार्थी को ऐसी घटनाओं में न फँ सकर अपना आत्मकार्य साधना चाहिये-ऐसा संतों 

का संबोधन है; क्योंकि स्वभाव की अचित्य महिमा के प्रति उल्लसित वीर्यवान जीव ही 

आत्मा की साधना कर सकता है। 

हे जीव ! जिनका तेरे आत्मार्थ के साथ संबंध नहीं है, ऐसी छोटी-छोटी बातों में तू 
अटक जायेगा तो अपने महान आत्मप्रयोजन को कब सिद्ध करेगा | जगत में अनुकूल और 

प्रतिकूल प्रसंग तो बनते ही रहेंगे, तीर्थंकरों और चक्रवर्तियों को कहाँ ऐसे प्रसंगों का सामना 

नहीं करना पड़ा ? मान और अपमान, निंदा और प्रशंसा, सुख और दुःख, संयोग और वियोग, 

रोग और निरोग;--ऐसे अनेक परिवर्तनशील प्रसंग तो जगत में बनते ही रहेंगे; परंतु यदि 

आत्मार्थी ऐसे छोटे-छोटे प्रसंगों में ही आत्मा को रोक देगा तो आत्मार्थ के महान कार्य को कब 

साधेगा ? क्या तेरे आत्मार्थ का जोर इतना कम है कि बाहर के क्षणिक प्रसंगों से वह खंडित हो 

जाये ?--आत्मार्थ की साधना में ऐसी ढील नहीं चल सकती । 

इसलिये ऐसे प्रसंगों की अत्यंत उपेक्षा कर... उनमें अपनी शक्ति मत गँवा; उन प्रसंगों 

का तेरे आत्मार्थ के साथ कोई संबंध नहीं है--ऐसा निर्णय करके जिसप्रकार आत्मार्थ की 

सिद्धि हो, उसीप्रकार तू प्रवर्त) और आत्मार्थ की सिद्धि में बाधक हों, ऐसे परिणामों को 

अत्यंतरूप से छोड़.... उग्र प्रयत्न द्वारा छोड़! शूरवीर होकर अपनी सर्वशक्ति को आत्मसाधना 

में लगा | तुझे महान आनंद होगा, अपूर्व शांति मिलेगी । 

    

    

    

  

  

  

  

  

    

  

  विविध परिणमोंवाले जीव भी जगत में वर्तते रहेंगे, इसलिये उनका भी खेद-विचार 

छोड़... और उपरोक्त संयोगों की भाँति उनके साथ भी आत्मार्थ का संबंध नहीं है, ऐसा 
४» अषाढ़ : 

समझकर उनके प्रति उपेक्षित हो... और आत्मार्थ-साधना में ही उग्ररूप से प्रवर्त |! बारंबार 

आत्मपरिचय कर-करके उसकी गहराई में उतर ! 

किसीप्रकार अपने आत्मार्थ को साधना, यह एक ही इस जगत में मेरा कार्य 

है--इसप्रकार अतिदृढ़ निश्चयवंत हो! अपने आत्मार्थ के हेतु जो भी सहन करना पड़े, वह 

सहन करने को मैं तैयार हूँ; परंतु किसी भी प्रकार मैं अपने आत्मार्थ के कार्य से नहीं डिगूगा, 
उसमें जरा भी शिथिल नहीं होऊँगा; आत्मा के प्रति अपने उत्साह में मैं कभी भंग नहीं पड़ने 

दूँगा ।-- अपनी सर्वशक्ति को, अपने समस्त ज्ञान को, अपने सारे वैराग्य को, अपनी श्रद्धा को, 

भक्ति को, उत्साह को, सहनशीलता को--अपने सर्वस्व को मैं अपने आत्मार्थ में लगाकर 

अवश्य अपने आत्मकार्य को साधूँगा ।--ऐसे दृढ़ परिणाम द्वारा आत्मार्थ को साथने के लिये 

तत्पर हो । 

आत्मार्थ को साधने की तेरी ऐसी सच्ची तत्परता होगी तो जगत में किसी की शक्ति नहीं 

है जो तेरे आत्मकार्य में विघ्न डाल सके । जहाँ आत्मार्थ की सच्ची तत्परता हे, वहाँ सारा जगत 
उसे आत्मार्थ की प्राप्ति में अनुकूल परिणमित हो जाता है और वह जीव अवश्य आत्मार्थ को 

साध लेता है। 

इसलिये हे जीव ! जगत में अन्य सब कुछ भूलकर तू अपने आत्मार्थ की सच्ची तत्परता 

कर... जिससे तुझे कुछ ही समय में महान आनंदसहित तेरे आत्मा की अवश्य प्राप्ति होगी | 

  

    

  

    

  

  

    

  

  

--: ज्ञानी का लक्षण :-- 

  

  

Ww Ww 
* जो जीव ज्ञानी के आत्मा में ज्ञान और राग की भिन्नता को जानता है, वह जीव ह 
Ww में इसलिये Ww 
सर अपने में भी ज्ञान और राग को अवश्य भिन्न मानता है... इसलिये उसे भेदज्ञान होता सै 

# है। भेदज्ञान होने पर वह जीव समस्त विकार के कर्तृत्व से रहित होकर आनंदमय & 

as ज्ञानपरिणाम से सुशोभित होता है ।--ऐसा ज्ञान और राग की भिन्नता का भेदज्ञान ही रत 

we ज्ञानी का लक्षण है | भेदज्ञान होने पर ही जीव बन्धभाव से छूटकर मोक्षमार्ग की ओर we 
we अग्रसर होता है। प्र 
  

जे

सोनगढ़ में प्रौढ़ जैन शिक्षण-शिविर का भव्य आयोजन 
परमोपकारी पूज्य स्वामीजी सुख-शांति में विराजमान हैं; स्वास्थ्य बिलकुल अच्छा 

है। प्रतिदिन सवेरे श्री नियमसारजी पर एवं दोपहर को श्री समयसारजी शास्त्र पर प्रवचन होते 

हैं; रात्रि को तत्त्वचर्चा और शंका-समाधान का कार्यक्रम है। श्री जिनमंदिर में प्रात:काल 
जिनेन्द्र-पूजन एवं सायंकाल जिनेन्द्र- भक्ति के कार्यक्रम नियमितरूप से भक्तिभावपूर्वक होते 

हैं । श्री वीशासन जयंती एवं अष्टाहिका एवं आनंदोल्लासपूर्वक मनाया गया । 

  

  

  

  

श्रावण शुक्ला पंचमी दिनांक 15-8-72 से भाद्रपद कृष्णा 10 तारीख 2-9-72 तक 

प्रौढ़ जैन शिक्षण-शिविर का आयोजन किया गया है; जिसमें दूर-दूर से आकर मुमुश्षु भाग ले 

रहे हैं। आनेवाले अतिथियों के लिये हर प्रकार की सुविधा है। भाद्रपद शुक्ला पंचमी से 

दसलक्षण पर्व प्रारंभ होगा | यहाँ वर्षा कम हुई है, परंतु पानी की कमी नहीं है ।जो सज्जन आना 
चाहते हों, वे आगमन की सूचना निम्नोक्त पते पर दें, ताकि व्यवस्था में सुविधा रहे । 

पता:--व्यवस्थापक, 

श्री जैन अतिथि सेवासमिति, सोनगढ़ (सौराष्ट्र) 

उज्जैन में अष्टाह्ििका पर्व पर सिद्धचक्र-मंडल विधान एवं आध्यात्मिक 

प्रवचन 

अष्टाहिका महापर्व के अवसर पर सिद्धचक्र-मंडल विधान का आयोजन श्री दिगम्बर 

जिनमंदिर क्षीरसागर पर पंडित श्री गेंदालालजी शास्त्री बूंदी निवासी के तत्त्वावधान में सानंद 

संपन्न हुआ। इस अवसर पर दाहोद निवासी पंडित श्री कनुभाई भी पधारे थे। कार्यक्रम 

निम्नानुसार संपन्न हुआ | प्रतिदिन जाप्य, पूजन, तत्त्वचर्चा, भक्ति, शिक्षणवर्ग एवं सिद्धचक्र को 

जयमाला पर पंडित श्री गेंदालालजी सा. भावभीना अर्थ करते थे तथा प्रवचन भी होते थे। 

पंडित श्री कनुभाई दाहोदवालों के भी प्रवचन व भक्ति के कार्यक्रम बड़े रोचकता पूर्वक होते 

थे, जिससे सारा समाज बहुत प्रभावित हुआ | 

27-7-72 को वेदीजी का भव्य जुलूस निकला, जिसमें श्री कनुभाई दाहोदवालों की 

भक्ति अपूर्व रही; जिसमें समाज के बच्चों से लेकर युवानों व वृद्धों तक में अपूर्व उत्साह रहा, 
४» अषाढ़ : 

उसी दिन दोपहर को अतिशय क्षेत्र श्री मक्सी पार्श्वनाथ में वीरशासन जयंती सेठ श्री 

देवकुमारसिंहजी कासलीवाल इंदौर की अध्यक्षता में मनायी गयी। कार्यक्रमों में स्थानीय 

दिगम्बर जैन समाज ने अभूतपूर्व उत्साह से भाग लिया व सारे कार्यक्रम पूर्ण व सफल हुए। 

चांदमल गांधी, 

श्री दिगम्बर जैन मुमुक्षु मंडल क्षीरसागर, उज्जैन 

  

      

  

पुजारी-किसका ? 

: हे भाई ! तू जब भगवान जिनेन्द्रदेव की पूजा करता है, तब पूजा का 
शुभराग तुझे प्रिय है या भगवान की वीतरागता प्रिय है ?--उसका विचार ६ ; 

कर ।यदि वीतरागता का आदर और पूज्यबुद्धि हो तो तेरी पूजा सच्ची है; Te SE 
५७ यदि राग का आदर हो, तो तूने वीतरागता को नहीं पूजा... तूने तो राग को ही ; 3 

पूजा है। 

&& मो क्षशास्त्र-तत्त्वार्थसूत्र (उमास्वामी विरचित) दिगम्बर जैनाचार्यों के आधार सहित विशाल 

टीका। गुजराती टीकाकार--श्री रामजीभाई दोशी 'एडवोकेट' (जो श्री दिगम्बर जैन 

स्वाध्यायमंदिर ट्रस्ट सोनगढ़ संस्था के भूतपूर्व अध्यक्ष हैं और आज भी संस्था को जिनका 

योग्य मार्गदर्शन प्राप्त है ) । 
अनुवाद-श्री पंडित परमेष्ठीदास जैन न्यायतीर्थ । बड़ी साइज (क्राउन आठपेजी ), पृष्ठ 740, 

मूल्य-सात रुपये (जो लागत से काफी कम है ।) पोस्टेज पेकिंग अलग; कमीशन नहीं दिया 

जाता। पुस्तक की जिल्द बँध रही है, एक महीने बाद भेजी जा सकेगी | वर्षों से माँग होने के 

कारण यह चौथी आवृत्ति प्रकाशित हुई है । 

हक सम्यग्दर्शन (प्रथम भाग) (चौथी आवृत्ति) जिसमें पूज्य स्वामीजी के प्रवचनों से लिये गये 

छोटे-छोटे लेखों द्वारा सम्यग्दर्शन का सरल मार्ग बतलाया गया है । 

लेखक- श्री ब्रह्मचारी हरिलाल जैन, अनुवाद--मगनलाल जैन 

पृष्ठ संख्या--( डिमाई साइज में) 272, मूल्य--2550 

क भेदविज्ञानसार (द्वितीयावृत्ति) श्री समयसारजी शास्त्र के सर्वविशुद्धज्ञान अधिकार पर 

स्वामीजी के प्रवचनों का संग्रह । अत्यंत उपयोगी पुस्तक । 

लेखक- श्री ब्रह्मचारी हरिलाल जैन, अनुवाद--मगनलाल जैन 

पृष्ठ संख्या--280, मूल्य--2.00 

# मूल में भूल (चौथी आवृत्ति) 'सत्तास्वरूप ' पुस्तक तथा भैया भगवतीदास के निमित्त-उपादान 

दोहों पर स्वामीजी के प्रवचन । 
लेखक--्रह्मचारी हरिलाल जैन, अनुवाद--श्री पंडित परमेष्ठीदास जैन, न्यायतीर्थ 

& छहढाला (सचित्र) (नौवीं आवृत्ति) श्री पंडित दौलतरामजी कृत; जो जैन-समाज में एक 

पाठ्य-पुस्तक के रूप में प्रचलित है । जिसमें जैनधर्म का रहस्य गागर में सागर की भाँति भरा 

हुआ है । लागत मूल्य दो रुपये होने पर भी ज्ञान-प्रचारार्थ एक रुपये में दी जाती है। 

पृष्ठ-208 रंगीन चित्रों सहित। 

K VES (मूल मात्र) बड़े टाईप में, पृष्ठ - 24, मूल्य : 00-20 पैसे 

मिलने का पता:-- 

श्री दिगम्बर जैन स्वाध्यायमंदिर ट्रस्ट 

सोनगढ़ (सौराष्ट्र ) 

सर्व दुःखों की औषधि 
रे जीव ! कभी तुझे मानभंग का तीत्र दुःख होता है न ? और कभी कठोर वचन सुनकर 

यास्त्री-पुत्र संबंधी दुःख होता है न ? संसार में पग-पग पर होनेवाले अनेक प्रकार के भयानक 

दुःखों से छूटने के लिए तू कितनी दौड़धूप करता है ? और फिर भी अभी तक तेरा दुःख दूर नहीं 
हुआ; तो क्‍या किया जाये ? वीतरागी संत तुझे एक अच्छी अमोघ औषधि बतलाते हैं कि 

जिसके सेवन से क्षण-मात्र में तेरे सब दुःख विलीन हो जायेंगे ।--वह औषधि कया है ?--सुन ! 

शुद्धचिद्रूप का स्मरण करनेवाले जीव के वे दुःख कहाँ अलोप हो जाते हैं--उसकी 

खबर तक नहीं पड़ती ! शुद्धचिद्रूप का स्मरण करते ही जीव को ऐसी शांति होती है कि दुःख 

रहता ही नहीं | इसप्रकार परम सुख प्रदान करनेवाले शुद्धचिद्रुप का स्मरण ही भवदुःख को 

मिटाने की अमोघ औषधि है । जहाँ उसका स्मरण किया, वहाँ सब दुःख विलीन हो जाते हैं । 

  

  

  

  

  

  

ao अहा, मुझे रल मिला! By 
वीतरागवाणीरूपी समुद्र के मंथन से जिसने शुद्धचिद्रूप-रत्न प्राप्त किया है, ऐसा मुमुभ्षु 

चैतन्यप्राप्ति के परम उल्लासपूर्वक कहता है कि अहा! मुझे सर्वोत्कृष्ट चैतन्यरल प्राप्त हुआ है। 

सर्वज्ञ भगवान की वाणीरूप श्रुतसमुद्र का मंथन कर-करके किसी भी विधि से मैंने पूर्वकाल में 

जिसे कभी प्राप्त नहीं किया था--ऐसा परमप्रिय शुद्ध चैतन्यरत्न अब प्राप्त कर लिया है। 

चैतन्यरत्त की प्राप्ति से मेरी मति (बुद्धि) स्वच्छ हो गई है, जिससे अपने चैतन्य के अतिरिक्त 

अन्य कोई द्रव्य मुझे अपना भासित नहीं होता | इस चैतन्यरत्न को जान लेने पर अब जगत में 

मेरे चैतन्य से श्रेष्ठ अन्य कोई पदार्थ नहीं कि जो मेरे लिये ज्ञेय हो, दृश्य हो या गम्य हो । जगत में 

चैतन्य के अतिरिक्त अन्य कोई कार्य नहीं है, अन्य कोई वाच्य नहीं है, अन्य कोई ध्येय नहीं है, 

अन्य कुछ श्रवण करनेयोग्य नहीं है, अन्य कुछ प्राप्त करनेयोग्य नहीं है, अन्य कुछ श्रेय नहीं है, 

अन्य कुछ आदेश नहीं है। 

  

  

    

  

  

वाह, कैसा अद्भुत है, मेरा चैतन्यरल ! 

  

प्रकाशक : श्री दिगम्बर जैन स्वाध्याय मन्दिर ट्रस्ट, सोनगढ़ (सौराष्ट्र ) 

मुद्रक : मगनलाल जैन, अजित मुद्रणालय, सोनगढ़ (ANB)

